
ATODLEN 2

Gweithdrefnau sydd i'w dilyn gan Fyrddau Iechyd
Lleol wrth benderfynu ceisiadau o dan y Rheoliadau

RHAN 2
Penderfynu ar ardaloedd rheoledig

Hysbysu ynghylch bwriad i wneud penderfyniad mewn perthynas ag ardaloedd rheoledig

4.—(1) Pan fo Bwrdd Iechyd Lleol, yn rhinwedd rheoliad 6(3) (ardaloedd sy'n ardaloedd
rheoledig), yn penderfynu na all ystyried cais gan Bwyllgor Meddygol Lleol neu Bwyllgor Fferyllol
Lleol, rhaid i'r Bwrdd Iechyd Lleol beidio & chymryd unrthyw gam mewn perthynas a'r cais hwnnw,
ac eithrio hysbysu'r ceisydd o'r ffaith honno ac o hawl y ceisydd i apelio yn erbyn y penderfyniad
hwnnw o dan reoliad 7 (apelau).

(2) Ym mhob achos arall, cyn gwneud penderfyniad o dan reoliad 6(2), rhaid i Fwrdd Iechyd
Lleol roi hysbysiad ysgrifenedig o'i fwriad i wneud penderfyniad i'r canlynol—

(a) y Pwyllgor Meddygol Lleol yn ei ardal;
(b) y Pwyllgor Fferyllol Lleol yn ei ardal;
(c) y Cyngor lechyd Cymuned ar gyfer yr ardal; a

(d) unrhyw berson sydd wedi ei gynnwys mewn rhestr fferyllol a gynhelir gan y Bwrdd Iechyd
Lleol ac unrhyw ddarparwr gwasanaethau fferyllol lleol o dan gynllun peilot neu unrhyw
ddarparwr gwasanaethau meddygol sylfaenol yn yr ardal y sefydlwyd y Bwrdd Iechyd
Lleol ar ei chyfer, y gallai'r penderfyniad effeithio arno ym marn y Bwrdd Iechyd Lleol.

(3) Rhaid i hysbysiad o fwriad i wneud penderfyniad roi gwybod i'r person a hysbysir fod hawl
ganddo i1 gyflwyno sylwadau (neu, os hysbysir Pwyllgor Meddygol Lleol neu Bwyllgor Fferyllol
Lleol a wnaeth gais am y penderfyniad, unrhyw sylwadau pellach) mewn ysgrifen ynglyn a'r
penderfyniad arfaethedig, o fewn 30 diwrnod o'r dyddiad yr anfonwyd yr hysbysiad ato.

Gohirio ystyried ceisiadau

5. Pan fo Bwrdd Iechyd Lleol wedi dyroddi hysbysiad o fwriad i wneud penderfyniad, rhaid
i'r Bwrdd Iechyd Lleol ohirio'r ystyried unrhyw gais a gyflwynwyd o dan Ran 4 neu Ran 5 o'r
Rheoliadau hyn ond nas penderfynwyd gan y Bwrdd, os yw'r cais yn un y gallai'r penderfyniad
arfaethedig effeithio arno—

(a) hyd nes bo'r Bwrdd wedi penderfynu a yw'r ardal yn ardal reoledig neu'n rhan o ardal
reoledig ai peidio, a'r cyfnod a ganiateir ar gyfer dwyn apél yn erbyn y penderfyniad
hwnnw wedi dod i1 ben; neu

(b) tany dyddiad y penderfynir unrhyw apél o'r fath.

Gosod amodau

6. Pan fo Bwrdd Iechyd Lleol yn penderfynu a yw unrhyw ardal benodol, o fewn yr ardal y
sefydlwyd y Bwrdd ar ei chyfer, oherwydd ei chymeriad gwledig, yn ardal reoledig neu'n rhan o
ardal reoledig ai peidio—

(a) rhaid i'r Bwrdd Iechyd Lleol ystyried a yw'n debygol yr effeithir yn anffafriol ar y
ddarpariaeth o—

(i) gwasanaethau meddygol sylfaenol gan ddarparwr gwasanaethau o'r fath (ac eithrio'r
Bwrdd ei hunan),

(i1) gwasanaethau fferyllol gan fferyllydd GIG neu gontractwr cyfarpar GIG,
(iii) gwasanaethau fferyllol lleol a ddarperir o dan gynllun peilot, neu
(iv) gwasanaethau fferyllol gan feddyg,

o ganlyniad i'r penderfyniad hwnnw; a

(b) caiff y Bwrdd lechyd Lleol, os yw o'r farn ei bod yn debygol yr effeithir yn anffafriol
ar unthyw un o'r gwasanaethau hynny, osod amodau i ohirio, am ba bynnag gyfnod
yr ystyrian briodol, wneud neu derfynu trefniadau o dan reoliad 20 (trefniadau ar
gyfer darparu gwasanaethau fferyllol gan feddygon), neu ddarpariaeth gyfatebol o dan y
Rheoliadau GMC ar gyfer darparu gwasanaethau fferyllol neu wasanaethau gweinyddu
gan feddyg neu gontractwr GMC i gleifion ar y rhestr cleifion berthnasol.

Hysbysu ynghylch penderfyniadau a gweithredu yn dilyn penderfyniadau

7—(1) Unwaith y bydd Bwrdd Iechyd Lleol wedi penderfynu'r cwestiwn pa un a yw unrhyw
ardal benodol, o fewn yr ardal y sefydlwyd y Bwrdd ar ei chyfer, oherwydd ei chymeriad gwledig,
yn ardal reoledig neu'n rhan o ardal reoledig ai peidio, rhaid i'r Bwrdd Iechyd Lleol—

(a) cyn gynted ag y bo'n ymarferol ar 61 cyrraedd penderfyniad, roi hysbysiad ysgrifenedig i'r
rhai a hysbyswyd o dan baragraff 4(2) i'w hysbysu o'r canlynol—

(i) y penderfyniad a'r rhesymau drosto,
(i1) unrhyw amodau a osodwyd gan y Bwrdd o dan baragraff 6, a
(ii1) unrhyw hawliau i apelio o dan Atodlen 3; a
(b) cyn gynted ag y bo'n ymarferol ar 61 y dyddiad perthnasol—

(i) amlinellu ffiniau'r ardal reoledig yn fanwl gywir ar fap, neu dynnu ymaith yr
amlinelliad o ffin ardal sydd wedi peidio & bod yn ardal reoledig;

(i1) rhoi cyfnod rhesymol o rybudd i feddyg yr effeithir arno ynghylch unrhyw amodau
sydd wedi eu gosod o dan baragraff 6 o ganlyniad i'r penderfyniad; a

(ii1) mynd ymlaen i benderfynu unrhyw geisiadau sydd wedi eu gohirio o dan baragraff 5.

(2) At ddibenion y paragraff hwn, y “dyddiad perthnasol” (“relevant date’”) yw'r diweddaraf o'r
canlynol—

(a) y dyddiad y mae'r cyfnod ar gyfer dwyn apél mewn perthynas a'r penderfyniad yn dod
1 ben; neu

(b) dyddiad penderfynu unrhyw apél o'r fath.



